
In sia prüma tschanteda s’ho la supra-

stanza cumünela da Samedan constitu-

ida per la perioda legislativa 2009-2012. 

Causa la demischiun dad Ernst Huber nun 

ho il departamaint „Ambiaint“ auncha 

pudieu gnir occupo definitivmaing. Il 

president cumünel surpiglia quist depar-

tamaint ad interim. Aviand ragiunt las pü 

bgeras vuschs tar la tscherna, surpiglia 

Daniel Erne la carica dal vicepresident.

Contribuziuns per la prosma Padella ve gnan pigliedas incunter fin dumengia, 

ils 15 favrer 2009!

Erne Daniel (Präsident)

Blarer Patrick (Präsident)

Erne Daniel (Präsident)

Ernst Huber, suprastant cumünel, ho de-

mischiuno pels 31 december 2008. Tenor 

la constituziun cumünela stu gnir fatta 

üna tscherna cumplementera, sch’üna 

persuna d’uffizi as retira definitivmaing 

e scha la prosma tscherna regulera nun 

ho lö düraunt l‘an chalendari curraint. Il 

termin da la tscherna es gnieu fixo süls 22 

marz 2009, ün eventuel seguond scrutin 

ho lö als 5 avrigl 2009. 

Candider as po fin l’ultim di da tscherna, 

ün’annunzcha nu fo dabsögn. Candidatas 

e candidats, chi vöglian però figürer sülla 

glista ufficiela – publicheda illa Padella, 

i’l internet e sülla tevla naira –, sun invi-

dos d’inoltrer in scrit lur candidatura fin 

als 16 favrer 2009 tar l’administraziun cu-

münela. Las indicaziuns necessarias sun: 

nom, prenom, anneda, activited profes-

siunela, stedi civil e commembranza da 

partieu. Impü es d’agiundscher üna foto-

grafia da pass. 

Il dret da gnir elets haun tuot las votan-

tas e tuot ils votants (vschins svizzers sur 

18 ans, chi sun domicilios a Samedan), 

arsalv ils cas d’excepziun, definieus illa 

constituziun cumünela u tres sentenzcha 

giuridica.

In marculdi, ils 4 favrer 2009, vegnan in 

tuot la Svizra fats ils tests annuels da las 

sirenas da protecziun civila. Quels servan 

d’üna vart a la controlla da la funcziun, 

da l’otra vart sune eir üna bun’occasiun 

per la populaziun d’imprender a cugnuo-

scher ils differents signels d’alarm.

Alarm generel: A las 13.30/14.00 strasuna 

ün tun oscillant reguler d’ün minut.

Alarm d’ova: A las 14.15 strasunan du-

desch tuns bass da 20 secundas cun posas 

da 10 secundas.

Cun que cha’s tratta d’üna controlla, nu 

stu la populaziun reagir. Scha quists si-

gnels vessan però da succeder sainza pre-

avis, alura vuless que dir, ch’ün prievel 

es pussibel. Tar l’alarm generel as stuvess 

alura tadler radio, seguir las indicaziuns 

da las autoriteds ed infurmer als chantu-

nais. Tar l’alarm d’ova as stuvess dalum 

banduner la zona pericliteda. Il dispositiv 

da las vias da fügia po gnir consulto tar 

l’administraziun cumünela.

Ulteriuras infurmaziuns as chatta a la 

fin dal cudesch da telefon sülla pagina 

«Alarmierung der Bevölkerung». L’uffizi 

da militer e protecziun civila dumanda 

incletta pel disturbi da quistas controllas.

Nick Steiner Annigna (Präsidentin)

Nievergelt Thomas (Präsident)

Niggli Gian Peter (Präsident)

Erne Daniel (Präsident)

Nossas gratulaziuns vaun

ils 3 favrer

a sar Gian Leder pel 75evel anniversari

ils 4 favrer

a sar Richard Parli pel 95evel anniversari

ils 16 favrer

a duonna Hildegard Malgiaritta-Grab pel 

80evel anniversari

ils 17 favrer

a duonna Dina Kienast-Svanosio pel 

93evel anniversari

ils 20 favrer

a duonna Margreth Canal-Taverna pel 

92evel anniversari

Nus giavüschains a las giubileras ed als 

giubilers bgera furtüna e buna sandet!

Team da Reto Florin: 

4. rang illa prüma cuorsa a Puntigna/ 

Igls 

3. e 5. rang tar duos cuorsas da coppa  

aunz il champiunedi svizzer

16. rang (bob a duos) e 12. (bob a quat- 

ter) al champiunedi svizzer 

3. e 4. rang tar duos cuorsas da coppa  

in schner

Team dad Olivier Wertmann:

7. e 8. rang tar duos cuorsas da coppa  

aunz il champiunedi svizzer

19. rang (bob a duos) al champiunedi  

svizzer 

14. ed 8. rang tar duos cuorsas da  

coppa in schner

In basa als resutats dal champiunedi 

svizzer sun tuots duos teams gnieus re-

legos illa categoria B. Daspö püs ans nu 

faro cun que pü üngüna squedra da Sa-

medan part da la categoria A

Lorenzo Buzzetti:

Üna greiva cupicha i’l Horse Shoe güst al 

cumanzamaint da la stagiun ho displa-

schaivelmaing impedieu sia partecipa-

ziun al champiunedi svizzer illa catego-

ria A. Tal comeback in schner ho’l ragiunt 

üna 5. plazza tar üna cuorsa da coppa. 

El sperescha da gnir darcho sün turas fin 

in favrer.

Il cumanzamaint da la stagiun da la 

prüma squedra es sto magari stantus, 

però cul temp sun ils resultats gnieus 

meglders e la squedra ho darcho clappo 

contact culs meglders. Cò ils resultats 

dals gös:

La Plaiv – Samedan: 4:5

Zernez – Samedan: 3:2

Samedan – HC Albula: 17:2

Schlarigna – Samedan: 2:3

Samedan – Poschiavo: 5:1

Samedan – Bregaglia: 4:2

Intaunt es il EHC Samedan sül prüm rang 

da la tabella, ho però fat ün gö dapü cu 

las otras squedras. Impustüt maunchan 

auncha ils gös cunter Silvaplauna, chi 

maina la tabella tenor ils puncts minus. 

In favrer saro be pü ün gö, nempe als 14 

utrò cunter il HC Albula.

Eir ils seniors haun darcho chatto la via 

a la victüergia (14:4 cunter Zernez ed 11:4 

cunter Poschiavo. Pers haune però cun-

ter Scuol, e que da gröss cun 11:2. In favrer 

saron alura ils playoffs.

081/ 925 28 70 ubain  

caflischfenner@sunrise.ch  

 gugent a disposiziun.

Sabato, 2 maggio 2009 alle ore 16.00 si 

svolgerà nella Sela Puoz a Samedan già 

per la terza volta la festa multiculturale 

organizzata con grande successo già due 

volte dal consiglio dei genitori.

Anche quest’anno s’incontreranno citta-

dini dei più svariati paesi del mondo che 

vivono e/o lavorano a Samedan, Celerina 

e Bever per mangiare, ridere, parlare e 

godere, in poche parole per festeggiare 

insieme. L’obbiettivo che ci poniamo con 

la festa è di conoscerci meglio superando 

barriere linguistiche, inibizioni o pregiu-

dizi reciproci. 

Avreste voglia di partecipare anche voi e 

di farci conoscere il vostro paese d’origine 

per esempio con una specialità culinaria 

o con una rappresentazione musicale?

Per ulteriori informazioni e per parteci-

pare non esitate a contattare Christine 

Fenner Caflisch al 081/925 28 70 o sotto 

caflischfenner@sunrise.ch. 

Gövgia, ils 12 favrer 2009 

A las 19.30 aint illa pizzeria da l’hotel 

Bernina a Samedan

Tuot ils genituors ed oters interessents 

sun cordielmaing invidos a quist inscun-

ter! In ün ambiaint prüvo pigliains nus 

incunter Lur giavüschs e dumandas. Te-

mas da nossa vart sun in mincha cas la 

maisa da mezdi u la lavur cun giuvenils. 

Nus sperains, ch’eir Els/Ellas fatschan 

part! 

Giavüschs, dumandas, remarchas, inputs 

piglia gugent incunter nossa presidenta 

Christine Fenner Caflisch suot caflischfen-

ner@sunrise.ch u 081 925 28 70.

Per la terza vouta organisescha il cussagl 

da genituors üna festa multiculturela, e 

que in sanda, ils 2 meg 2009, a partir da 

las 16.00 illa sela Puoz a Samedan.

Cun grand success haun gieu lö las ul-

timas duos festas multiculturelas. Eir 

quist an ans radunarons darcho cun 

convschin(a)s da las pü differentas na-

ziunaliteds per manger, rir, giodair e di-

scuorrer insembel, dit cuort: per fer festa. 

Es Ella interesseda? Vess El plaschair da 

preschanter Sieu pajais cun üna specia-

lited culinarica u cun musica tipica? Ves-

san Els otras bunas idejas per ans musser 

varts interessantas da Lur pajais? 

Nus La/Al vulessans gugent imprender a 

cugnuoscher, vulessans redür pregüdizis 

e retgnentschas e - melgrô barrieras lin-

guisticas - organiser insembel üna bella 

festa, usché scu las ultimas duos voutas. 

Per ulteriuras infurmaziuns e l’annunzcha 

sto Christine Fenner Caflisch,  

Daspö ils 26 october 2007 exista FUTU-

RAsamedan scu organisaziun successura 

da Samedan Turissem. Il prüm an da sia 

existenza es dimena passo. Que es sto ün 

bun an, plain activiteds, contacts per-

sunels, bellas experienzas e discussiuns. 

Intaunt es il numer da commembers cre-

schieu a bundant 100. Per la fiduzcha 

demusseda invers FUTURAsamedan vu-

lessans ingrazcher fich als commembers 

ed als rapreschantants da las instanzas 

politicas e turisticas. Als 20 favrer varo lö 

la prüma radunanza generela. A seguan 

las activiteds da FUTURAsamedan düraunt 

quist an scuors:

december 2007: bauncha d’infurmaziun  

al Marcho da San Niclo 

schner 08: visita da la firma Venzi e Pa- 

ganini

marz 08: visita da la Wäscheria 

gün 08: grilleda sülla plazza da camper  

a Punt Muragl

avuost 08: visita da la plazza d’aviatica  

e preschantaziun dal proget «Sungate»

october 08: visita dal reservuar sü San  

Peter

schner 09: visita da l’ABVO 

Per infurmaziuns u propostas: www.fu-

turasamedan.ch ubain info@futurasa-

medan.ch

Eir quist’an chürarò la Giuventüna da Sa-

medan üna da las pü bellas tradiziuns da 

l’Engiadina: La Schlitteda. Ella varò lö in 

sanda, ils 14 favrer 2009. 

La cumpagnia partirò la bunura vers las 

9.30h davent dal Werkhof a Samedan. 

La routa la mainarò vers la Punt Zam-

bail – San Gian – god da Staz – posa da 

vin chod e fotografer tal restorant da Staz 

(ca. las 11h) – San Murezzan Bagn – sur il 

lej da San Murezzan – gianter il restorant 

Waldhaus am See (arriv ca. las 13h). Vers 

las 15h partirò la cumpagnia vers la Me-

ierei – god da Staz – San Gian – Werkhof 

Samedan (arriv ca. las 17h). 

La saira as chattarò la cumpagnia au-

nch’üna vouta per la tschaina da la 

Schlitteda e pel sot. Quist’an il restorant 

dal Golf.

La Giuventüna s’allegra sün üna bella 

Schlitteda e sün bgeras aspecaturas e 

bgers aspectatuors.

2.  Perche es l’inglais la lingua domi-

nanta?

4.  Che voul que dir da savair üna u püssas 

linguas? 

6.  Savaregia ün iffaunt tuottas duos lin-

8.  Che sun dialects, idioms e linguas da 

2. Ill’istorgia da l’umanited ho que adüna 

do linguas dominantas culla forza da 

suottametter ed assimiler otras, per 

exaimpel il latin e pü tard il germanais 

in Europa. L’inglais varo profito dal 

fat, cha duos pussaunzas culla listessa 

lingua vaivan la dominanza mundiela 

üna zieva l’otra, nempe l’Imperi bri-

tannic ed ils Stedis Unieus da l’America. 

Hoz es l’USA politicamaing, economi-

camaing e militaricamaing il numer 1, 

ma eir ils champs da la tecnica, da las 

medias e da la musica sun anglofons. 

Que po però darcho müder i’ls pros-

sems decennis.

Ils Samedrins nun haun dimena invento 

ünguotta d’nouv. Lur merit es forsa quel, 

ch’els s’haun scu prüms decis conscia-

intamaing per fixer la bilinguited ru-

mauntsch-tudas-cha in scoula scu eir 

illa constituziun cumünela. Els haun per 

uschè dir s-chaffieu la basa leghela, te-

oretica. Cu cha quista bilinguited vain 

però realiseda e vivida, que es ün’otra 

dumanda. Cler es be, ch’ella nu’s mante-

gna da se. Que voul sforzs, impustüt da la 

vart dals Rumauntschs. Quels stöglian der 

dapü importanza a lur lingua.

rumauntsch e muossa cler e net, che 

chi po capiter, scha nus nu’ns sfadiains 

dapü.

8.  Cun quistas trais expressiuns vegnan 

caracterisedas l’extensiun scu eir las 

particulariteds geograficas d’üna fu-

orma da lingua.

   Dialect: möd d’expressiun d’ün lö u 

d’üna regiun in cunfrunt cun üna lin-

gua standardiseda surregiunela.

  Idiom: Il pled grec «idioma» voul 

dir particularited. In connex cul 

rumauntsch as discuorra dad idi-

oms impè da dialects e’s managia las 

differentas fuormas regiunelas dal 

rumauntsch, chi s’haun eir sviluppedas 

a linguas scrittas.

  Lingua da standard: Que es quella va-

rieted d’üna lingua, chi’d es codificho 

in grammaticas e dicziunaris, in prüma 

lingia la lingua scritta. Ella dispuona 

d’ün s-chazi da pleds uschè rich e dis-

ferenzcho, ch’ella po gnir druveda per 

tuot ils aspets dal muond modern.

Stimedas lecturas, stimos lectuors

La seguaint’istorgia d’amur ho scrit Rita 

Roedel da Turich ziev’üna spassageda tar 

la plazza d’aviatica a Samedan. Grazcha 

fich per quista bella contribuziun!

Lur prodots litterars paun Els eir in ave-

gnir trametter a bilinguited@bluewin.ch.

4.  Savair üna lingua voul dir dispuoner 

da quatter cumpetenzas linguisti-

cas: tadler, discuorrer, ler, scriver. Sper 

quists quatter chanels da lingua as stu 

natürelmaing eir savair la lingua scu 

tela. 5 champs sun da dominer lo:

  la significaziun (semantica): savair er 

inavaunt ün’infurmaziun uschè cha 

l’oter inclegia il sen.

  la fuorma (grammatica): savair fer fra-

sas correctas.

  ils segns acustics e scrits (fonematica 

e grafematica): savair articuler ils suns 

da la lingua e scriver il simbol chi tu-

ocha tiers.

  la melodia (prosodia): savair discuorrer 

sainza accent ester.

  l’adöver da la lingua (pragmatica): 

 savair druver la lingua in üna situa-

ziun concreta.

6.  Normelmaing na. Las linguas as svi-

luppan pelpü differentamaing, perche 

cha vegnan druvedas in occasiuns dif-

ferentas, cun glieud differenta, in lös 

e temps differents. Ün criteri fich de-

cisiv es la frequenza: pü suvenz cha’s 

discuorra üna lingua, e pü bain cha’s 

so quella. Perque es que enorm im-

portant, in che ambiaint cha’s viva. In 

Engiadin’Ota vain il rumauntsch in ge-

nerel druvo memma poch, cul resultat 

ch’el as sviluppa memma poch bain. 

La frasa «use it or lose it» («drouva’l 

u perda’l» vela eir in connex cul 

